
ၶၢဝ်းတၢင်း 
1000 
ဝၼ်း

လၢႆးၵိၼ်ယႅမ်ႉ 
ဢၼ်မႅၼ်ႈငမ်ႇတင်း ပၢႆးယူႇလီ 
ပုၼ်ႈတႃႇ မႄႈပႃးတွင်ႉလႄႈ 
မႄႈသွမ်ၼူမ်းလုၵ်ႈဢွၼ်ႇၶဝ်



ၸိူင်းလွင်ႈ ၶၢဝ်းတၢင်း 1000 ဝၼ်း 
ဢၼ်ဝႃႈၼႆႉ ၶႂ်ႈပွင်ႇဝႃႈသင်လႃႇ။

ၶၢဝ်းတၢင်း 1000 ဝၼ်းၼႆႉ ပဵၼ်ၸိူင်းဢၼ်ပႃးၶႅပ်းႁၢင်ႊလူၼ်ႉႁူဝ်
ၼိူင်ႈ ဢၼ်မူႇၸုမ်းငိုၼ်းၵွင်ၵၢင် တႃႇၵၢၼ်ႁႃၵိၼ်လဵင်ႉတွင်ႉ လႄႈ  
ၵၢၼ်ၵုမ်ႇထူၼ်ႈတၢင်းၵိၼ်ယႅမ်ႉ (LIFT) ၶဝ် ၵမ်ႉထႅမ်ႁဵတ်းဢွၵ်ႇ တႃႇပီႈၼွင်ႉၵူ
ၼ်းဝၢၼ်ႈၶဝ်ၼၼ်ႉယဝ်ႉ။ ၼႂ်းၸိူင်းဢၼ်ၼႆႉ ၶဝ်ႈပႃးဝႆႉ တွၼ်ႊသၢမ်ဢၼ်သေ 
ယိူင်းဢၢၼ်း တႃႇဢုပ်ႇဢူဝ်းတိုၵ်းသူၼ်း၊ ပၼ်တၢaင်းႁူႉလွင်ႈ လွင်ႈၼွင်ႇၵၢႆႇပိူင်လူင်ၶွင် 
ထၢတ်ႈလဵင်ႉၸႂ်ဢႃႇႁႃႇရႃႉ လႄႈ လွင်ႈမူတ်းသႂ် ဢၼ်ပဵၼ်ပိူင်လူင်မၼ်း၊ လွင်ႈပၢႆး
ယူႇလီလုၵ်ႈဢွၼ်ႇလဵၵ်ႉလႄႈ  လွင်ႈႁုၼ်ႈမုၼ်းမူႈယႂ်ႇ ၼႆယဝ်ႉ။ လွင်ႈၽိင်ႈယုမ်ႇယမ် 
ဢၼ်ႁၢမ်ႈၵိၼ်တၢင်းၵိၼ်၊ ၶၢဝ်ႇငၢဝ်း(ဢၼ်ဢမ်ႇၵႆႉ မၢၼ်ႇမႅၼ်ႈ) ဢၼ်ၵႆႉလႆႈငိၼ်း 
ၵူၼ်းလူင်ၵူၼ်းၵႄႇၶဝ်လၢတ်ႈ၊ ထၢတ်ႈလဵင်ႉၸႂ်ဢႃႇႁႃႇရႃႉမႄႈလုၵ်ႈဢွၼ်ႇ၊ လွင်ႈလမ်ႇလွင်ႈ 
ၶွင်လွင်ႈမူတ်းသႂ် မိူဝ်ႈသွမ်လဵင်ႉလုၵ်ႈဢွၼ်ႇလႅင် လႄႈ  လုၵ်ႈဢွၼ်ႇလဵၵ်ႉ ၸၵႂႃႇၸိူဝ်းၼႆႉ 
တေလၢတ်ႈၼေဝႆႉ ၼႂ်းၶၢဝ်းတၢင်း 1000 ဝၼ်း ၼႆႉယဝ်ႉ။

ၶၢဝ်းတၢင်းၼိူင်ႈႁဵင်ဝၼ်းၼႆႉ ပဵၼ်ၸိူင်းၼႄႁၢင်ႊဢၼ် ၵေႃႉပဵၼ်ၽူႈၵႅဝ်ပၢင် 
(ၽူႈၵမ်ႉၸွၺ်ႈ) တေလႆႈလူဢၢၼ်ႇၼေ မူႇၸုမ်းၵူၼ်းမႃးပၼ်ႁႅင်းၶဝ် ၼႆယဝ်ႉ။ 
ၼႂ်းၵူၼ်းမႃးထွမ်ႇပၼ်ႁႅင်းၼၼ်ႉ ဢမ်ႇဝႃႈ ၵူၼ်းယိင်း၊ ၵူၼ်းၸၢႆး၊ လုၵ်ႈဢွၼ်ႇ၊ ၵူၼ်းလူင် 
ၶဝ်ႈပႃးလႆႈမူတ်းမူတ်းယဝ်ႉ။ ၽူႈၵႅဝ်ပၢင် တေလႆႈထၢမ် ၵူၼ်းမႃးထွမ်ႇပၼ်ႁႅင်းၶဝ် 
ၶေႃႈထၢမ်ၵမ်ႈၽွင်ႈ ယၢမ်းၼႂ်းတွၼ်ႊၵၢင်ၸိူင်းၼိူင်ႈပွၵ်ႈ၊ တွၼ်ႊသုတ်းၸိူင်း
ၼိူင်ႈပွၵ်ႈယဝ်ႉ။ ၶေႃႈထၢမ်ၸိူဝ်းၼၼ်ႉ တေႁဵတ်းႁႂ်ႈပဵၼ်မႃး ပၢင်ဢုပ်ႇဢူဝ်း 
ၼႂ်းၵႄႈၵူၼ်းမႃးပၼ်ႁႅင်းၶဝ် ၵဵဝ်ႇလူၺ်ႈလွင်ႈတၢင်းၼႂ်းၸိူင်း ၶၢဝ်းတၢင်းၼိူင်ႈႁဵင်ဝၼ်း 
ၼၼ်ႉယဝ်ႉ။ သင်ၶႂ်ႈထၢမ် ႁႂ်ႈၸၢင်ႊဢုပ်ႇဢူဝ်းၵၼ်ထႅင်ႈၼႆၵေႃႈ မီးပၼ်ဝႆႉ ၶေႃႈထၢမ်ၽိူမ်ႉ 
တႃႇလိူၵ်ႈၸႂ်ႉ ၼင်ႇထုၵ်ႇၸႂ် ၼႂ်းတွၼ်ႊၸိူင်းတင်းမူတ်းယူႇ။ သင်ဢမ်ႇလႆႈၶၢဝ်းယၢမ်းၸိုင်

ၶေႃႈထၢမ်ၽိူမ်ႉၸိူဝ်းၼၼ်ႉ ၶၢမ်ႈပႅတ်ႈလႆႈယူႇ။ တႃႇၽူႈၵႅဝ်ပၢင် တေထိင်းပၢင်ဢုပ်ႇဢူဝ်းၵႂႃႇလႆႈ
လီလီၼၼ်ႉ ၼႂ်းပပ်ႉလိၵ်ႈၼႆႉ ယင်းပႃးဝႆႉ တွၼ်ႊဢၼ်ဝႃႈ  “ၶၢဝ်ႇပိူင်လူင်” ၼႆယူႇ။  

လူၺ်ႈမူႇၸုမ်းၵူၼ်း ဢၼ်ဢမ်ႇၼမ်လိူဝ် 20 ၵေႃႉၼၼ်ႉသေ ၽူႈၵႅဝ်ပၢင် 
ၸၢင်ႊတႄႇလူဢၢၼ်ႇၼေၸိူင်းယဝ်ႉ။ သင်တေတႄႇထၢမ်ၶေႃႈထၢမ် 
တႃႇဢုပ်ႇဢူဝ်းၵၼ်ၼၼ်ႉၼႆၸိုင် ၽႄၵူၼ်းမႃးထွမ်ႇၶဝ် ႁႂ်ႈပဵၼ်မူႇၸုမ်းဢွၼ်ႇ 
ဢၼ်ၶဝ်ႈပႃးၵူၼ်းမွၵ်ႈ (4-5)ၵေႃႉၼၼ်ႉတႃႉ။ လူၺ်ႈၽႄႁဵတ်းမူႇၸုမ်းဢွၼ်ႇသေ 
တေပဵၼ်မႃးတီႈဢၼ်မီး လွင်ႈမိုတ်ႈၵိုဝ်းၸမ်ၸႂ်ၵၼ်၊ လွင်ႈလွတ်ႈလႅဝ်း၊ လွင်ႈယူႇသႃႇလူမ်ၸႂ် 
ၼၼ်ႉယဝ်ႉ။

ၸိူင်းၼႆႉ ဢမ်ႇပေႃးယၢဝ်းၼႆသေတႃႉ မၼ်းလွင်ႈယႂ်ႇ တႃႇလႆႈၶၢဝ်းယၢမ်းဢုပ်ႇဢူဝ်းၵၼ် 
ၼမ်ၼမ်ဢိူဝ်ႈ။ ၸၢင်ႊမၵ်းတမ်းဝႆႉ ၶၢဝ်းႁိုင်တႃႇလူၼႄၸိူင်း ၼိူင်ႈၸူဝ်ႊမူင်းယူႇ။ 
သင်ၸိူင်ႉဝႃႈ ပူၼ်ႉၵႂႃႇၼိူင်ႈၸူဝ်ႊမူင်းယဝ်ႉသေတႃႉ တိုၵ်ႉလူၸိူင်းယဝ်ႉမွၵ်ႈၼိူင်ႈၶိုင်ႈ
ၵွၺ်းၼႆၸိုင် ၽူႈၵႅဝ်ပၢင် ၸၢင်ႊၵိုတ်းပႅတ်ႈ ၸိူင်းဢၼ်တိုၵ်ႉဢုပ်ႇဢူဝ်းၵၼ်ယူႇၼၼ်ႉ
သေ တႃႇသိုပ်ႇၸိူင်းဢၼ်ၵိုတ်းၶင်ႉဝႆႉၼၼ်ႉ ၸၢင်ႊၼတ်း/ ၶိၼ်း ၵူၼ်းမႃးထွမ်ႇၶဝ် 
ႁႂ်ႈမႃးထႅင်ႈပွၵ်ႈၼႃႈယူႇ။ ၵၢၼ်ဢုပ်ႇဢူဝ်းၼိူဝ်ၸိူင်းၼႆႉ ၵူၼ်းၸုမ်းၼိူင်ႈ တင်းၸုမ်းၼိူင်ႈ 
ၶၢဝ်းႁိုင်မၼ်း တေဢမ်ႇမိူၼ်ၵၼ်လႆႈသႄႈ။ ယွၼ်ႉၼၼ်လႄႈ တေႃႇၸိူင်းပေႃးတေယဝ်ႉတူဝ်ႈၼႆႉ 
ပွၵ်ႈၵမ်းတႃႇတေလႆႈထူပ်းတင်း ၵူၼ်းမႃးထွမ်ႇၶဝ်ၵေႃႈ ၸၢင်ႊတေပႅၵ်ႇပိူင်ႈၵၼ်လႆႈ 
ၵူႊမဵဝ်းမဵဝ်းယူႇယဝ်ႉ။



ယိူင်းဢၢၼ်း

လွင်ႈလႆႈတႅမ်ႈဢွၵ်ႇ ၸိူင်းၶၢဝ်းတၢင်းၼိူင်ႈႁဵင်ဝၼ်းၼႆႉ

 

မိူဝ်ႈထူပ်းတင်းပီႈၼွင်ႉၵူၼ်းဝၢၼ်ႈၶဝ်သေ ဢုပ်ႇဢူဝ်း လွင်ႈၸိူင်း 
ၶၢဝ်းတၢင်းၼိူင်ႈႁဵင်ဝၼ်း မိူဝ်ႈလႂ်သေဢမ်ႇဝႃႈ တၢင်းႁၼ်ထိုင်ၵမ်ႈၽွင်ႈ တႃႇၽူႈၵႅဝ်ပၢင်ၶဝ် 
တိုဝ်းၵမ်ႊႁဵတ်းၸွမ်းၼၼ်ႉၵေႃႈ လၢတ်ႈၼေဝႆႉယူႇ။

တႃႇၽိူမ်ႉထႅမ်ပၼ် လွင်ႈတၢင်းဢၼ်ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉ 
ၶွင်မႄႈလုၵ်ႈဢွၼ်ႇလႄႈ လုၵ်ႈဢွၼ်ႇ ဢၼ်ပီႈၼွင်ႉၵူၼ်းဝၢၼ်ႈၶဝ် ဢမ်ႇပႆႇႁူႉၼၼ်ႉ။

ၵူၼ်းဢႃႈသၢၵ်ႈသႅၼ်းလႂ်ဢမ်ႇဝႃႈ၊ ၵူၼ်းယိင်း ၵူၼ်းၸၢႆးဢမ်ႇဝႃႈ ႁႂ်ႈၵူၼ်းဢၼ်မီး
ယူႇၼႂ်းဝၢၼ်ႈၵူႊၵေႃႉ ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉလႄႈ  လွင်ႈမူတ်းသႂ်ၼၼ်ႉ 
ႁႂ်ႈလၢတ်ႈဢွၵ်ႇၼေ လွင်ႈမႆႈၸႂ်၊ လွင်ႈယၢပ်ႇၽိုတ်ႇၸဝ်ႈၵဝ်ႇသေ တႃႇပၼ်ႁႅင်း 
ႁႂ်ႈၵူၼ်းသႅၼ်းပၢၼ်မိူၼ်ၵၼ်ၼၼ်ႉ ဢုပ်ႇဢူဝ်းႁႃၶေႃႈၵေႈလိတ်ႈၸွမ်းၵၼ်။

မိူဝ်ႈလူဝ်ႇလွင်ႈတၢင်းၸွၺ်ႈထႅမ်ၼၼ်ႉ တႃႇပၼ်ႁႅင်း ႁႂ်ႈၵူၼ်းၵေႃႉၼိူင်ႈတင်းၵေႃႉၼိူင်ႈ 
ၸီႉၼေတၢင်းၵၼ် ႁႂ်ႈၸၢင်ႊႁႃဢဝ် တၢင်းၶႆႊၸႂ်၊ ၶၢဝ်ႇငၢဝ်းတၢင်ႇဢၼ်တီႈၵူၼ်းတၢင်ႇ
ၵေႃႉထႅင်ႈ ၼႆယဝ်ႉ။

သၢင်ႈႁႂ်ႈပဵၼ်ဢွင်ႈတီႈဢၼ် ဢမ်ႇယႂ်ႇတေႉယႂ်ႇတိူဝ်ႇၼၼ်ႉသေ ႁႂ်ႈပီႈၼွင်ႉၵူၼ်းဝၢၼ်ႈၶဝ် 
ႁတ်းလၢတ်ႈဢွၵ်ႇ လွင်ႈယုမ်ႇယမ်ၸဝ်ႈၵဝ်ႇ သိုဝ်ႈသိုဝ်ႈယူဝ်းယူဝ်း လႄႈ  
လွတ်ႈလွတ်ႈလႅဝ်းလႅဝ်းလႆႈၼၼ်ႉတႃႉ။

မီးလွင်ႈၼပ်ႉယမ် တၢင်းႁၼ်ထိုင် ၵူၼ်းၵူႊၵေႃႉတႃႉ။

ပႅၵ်ႉသမ်ႉဝႃႈ လွင်ႈတၢင်းဢၼ် ပီႈၼွင်ႉၵူၼ်းဝၢၼ်ႈလၢတ်ႈၼၼ်ႉ ၽိတ်းဝႆႉၵေႃႈယဝ်ႉ 
ယႃႇပေႁဵတ်းလွင်ႈ ထတ်းသၢင်ႈသႄႉၼႄးသင်တႃႉ။

ပၼ်ၶေႃႈၼႄတၢင်း ဢၼ်ၸႅင်ႈလႅင်းသေ ႁဵတ်းႁႂ်ႈလပ်ႉလွင်းဝႃႈ ပီႈၼွင်ႉၵူၼ်းဝၢၼ်ႈၶဝ် 
ပွင်ႇၸႂ်လီလီဝႃႈ ၸဝ်ႈၵဝ်ႇတေလႆႈႁဵတ်းဢီႈသင်ၼႆတႃႉ။

သင်ဢမ်ႇပွင်ႇၸႂ် လွင်ႈတၢင်းဢၼ်လၢတ်ႈၼေၼၼ်ႉၸိုင် ပၼ်ႁႅင်းႁႂ်ႈၶဝ် ထၢမ်ၶေႃႈထၢမ် 
ဢမ်ႇၼၼ် ယွၼ်းႁႂ်ႈသပ်းလႅင်းၼေပၼ်ထႅင်ႈ ၼႆတႃႉ။

တႃႇသႅၼ်းမူႇၸုမ်းတင်းမူတ်း ၼင်ႈလႆႈလီလီငၢမ်းငၢမ်းၼႆႉ ႁႂ်ႈမီးဢွင်ႈတီႈဢၼ်သၢင်ႇထုၵ်ႇ
လႄႈၵႂၢင်ႈတႃႉ။

တႃႇပီႈၼွင်ႉၵူၼ်းဝၢၼ်ႈၶဝ် ၶဝ်ႈၸႂ်ၼိူဝ် ၸိူင်းဢၼ်ၸဝ်ႈၵဝ်ႇမႃးထွမ်ႇယူႇၼၼ်ႉ 
လူဢၢၼ်ႇၸိူင်း လူၺ်ႈမူၼ်ႊမူၼ်ႊသိူဝ်းသိူဝ်း လႄႈ  ပႃးၸႂ်ပႃးၶေႃးတႃႉ။

ပၼ်ၶၢဝ်းယၢမ်းဢုပ်ႇဢူဝ်း တဵမ်တဵမ်ထူၼ်ႈထူၼ်ႈတႃႉ။ ၼႂ်းၶၢဝ်းယၢမ်းလူႇဢၢၼ်ႇ
ဢုပ်ႇဢူဝ်းၼၼ်ႉ ၸိူင်းၼိူင်ႈတွၼ်ႊၼႆႉ ဢုပ်ႇဢူဝ်းယဝ်ႉတူဝ်ႈလီလီယဝ်ႉၸင်ႇ 
သိုပ်ႇၵႂႃႇထႅင်ႈတွၼ်ႊၼိူင်ႈတႃႉ။

တွၼ်ႊၵၢၼ် ၽူႈၵႅဝ်ပၢင်(ၽူႈၵမ်ႉၸွၺ်ႈ)

ၽူႈၵႅဝ်ပၢင်ၼႆႉ လူၺ်ႈၸႂ်ႉၶေႃႈထၢမ် ႁႂ်ႈပဵၼ်ၼင်ႇဢၼ်ၼမ်းသေ 
တေလႆႈၵမ်ႉထႅမ်ပၼ် ႁႂ်ႈပဵၼ်မႃးလွင်ႈဢုပ်ႇဢူဝ်း ၼႂ်းၵႄႈၵူၼ်းမႃးထွမ်ႇၶဝ်ယဝ်ႉ။ 
တႃႇႁႂ်ႈၸုမ်းၵူၼ်းမႃးပၼ်ႁႅင်းၶဝ် လၢတ်ႈၵႂၢမ်းလႆႈၼႆႉ ၽူႈၵႅဝ်ပၢင် တေလႆႈလၢတ်ႈ
ၵႂၢမ်းဢိတ်းဢိတ်းၵွၺ်း။ သင်ၸုမ်းၵူၼ်းမႃးပၼ်ႁႅင်းၶဝ် ဢမ်ႇလၢတ်ႈဢွၵ်ႇၼေ 
တၢင်းႁၼ်ထိုင်ၶဝ်၊ ၶေႃႈထၢမ်ၶဝ်၊ လွင်ႈမႆႈၸႂ်ၶဝ်ၸိူဝ်းၼၼ်ႉၸိုင် လူဝ်ႇထၢမ် 
ၶေႃႈထၢမ်ၽိူမ်ႉသွၼ်ႉထႅင်ႈဢိူဝ်ႈ။

•

•

•

•

•

•

•

•

•

•

•



ၼၢင်းသၢၼ်းထူၺ်း ၵူဝ်ႇတႃႇထူး ပႃႈတွင်းၵျီႇ
ၵူဝ်ႇဢွင်ႇမိၼ်ႉ
(မေႃသွၼ်ၽုၵ်ႇသွမ်ႈ)

ၼၢင်းတူႇသႃႇ
(မေးၼၢင်း ၵူဝ်ႇဢွင်ႇမိၼ်ႉ)



တွၼ်ႊ - 1

လၢႆးၵိၼ်ယႅမ်ႉ ဢၼ်မႅၼ်ႈငမ်ႇတင်းပၢႆးယူႇလီ 
ပုၼ်ႈတႃႇ မႄႈပႃးတွင်ႉလႄႈ 
မႄႈသွမ်ၼူမ်းလုၵ်ႈဢွၼ်ႇၶဝ်

ယိူင်းဢၢၼ်း

တႃႇယုၵ်ႉမုၼ်းတၢင်းႁူႉၵူႊလွင်ႈၵဵဝ်ႇလူၺ်ႈ လၢႆးၵိၼ်ယႅမ်ႉ ဢၼ်မႅၼ်ႈငမ်ႇတင်းပၢႆးယူႇလီ 
ပုၼ်ႈတႃႇ မႄႈပႃးတွင်ႉလႄႈ မႄႈသွမ်ၼူမ်းလုၵ်ႈဢွၼ်ႇၶဝ်

ၶူဝ်းၶွင်တႃႇၸႂ်ႉ ၼႂ်းၵၢၼ်သွၼ်

ပပ်ႉၸိူင်း

ၶႅပ်းၸေႈဢၼ်ပဝ်ႇ  

ၵမ်ၸိုမ်းဢၼ်သီၸေး

•

•

•

မၢႆတွင်းတႃႇၽူႈၵႅဝ်ပၢင်။	 ။ ၼႂ်းတွၼ်ႊသုတ်းၸိူင်းၼၼ်ႉ ပႃးဝႆႉတွၼ်ႊ 
ၶၢဝ်ႇပိူင်လူင်ဢိူဝ်ႈ။ ၶၢဝ်ႇပိူင်လူင်ၸိူဝ်းၼၼ်ႉ ႁၢင်ႈႁႅၼ်းႁႂ်ႈလွၺ်ႈဝႆႉသေ 
မိူဝ်ႈဢုပ်ႇဢူဝ်းၼၼ်ႉ ဢဝ်ၵႅမ်သႂ်ႇသေလၢတ်ႈ ၼင်ႇသၢင်ႇထုၵ်ႇတႃႉ။ 
ၶၢဝ်ႇပိူင်လူင်ၼႆႉ တေၸၢင်ႊၸွၺ်ႈထႅမ်သူ ႁႂ်ႈၸၢင်ႊမူၼ်ႉမႄးလႅၵ်ႈလၢႆႊပၼ်လႆႈ 
လွင်ႈတၢင်းႁၼ်ထိုင် လႄႈ  ၶေႃႈမုၼ်းဢၼ်ၽိတ်း ဢၼ်ၸၢင်ႊမီးမႃး မိူဝ်ႈယၢမ်း
ဢုပ်ႇဢူဝ်းၵၼ်ၼၼ်ႉဢိူဝ်ႈ။

ၶေႃႈၼေတၢင်း

သပ်းလႅင်းၼေပၼ် ၵူၼ်းၸိူဝ်းထွမ်ႇၼၼ်ႉ ၸိူင်ႉၼင်ႇၼႆတႃႉ။

တေလႆႈလူၼေ ၸိူင်းၶၢဝ်းတၢင်းၼိူင်ႈႁဵင်ဝၼ်း ဢၼ်ဝႃႈၼၼ်ႉယဝ်ႉ။

လၢတ်ႈၼေဝႆႉ ၶၢဝ်းႁိုင်မၼ်းတႃႉ။ (ၶၢတ်ႈလၢမ်းဝႆႉဝႃႈ တေႁိုင် ၼိူင်ႈၸူဝ်ႊမူင်းၼႆသေတႃႉ 
ဢိင်ၼိူဝ်ၶၢဝ်းယၢမ်းတၼ်းသေ ၸၢင်ႊလိူဝ် ဢမ်ႇၼၼ် ယွမ်းၶၢဝ်းယၢမ်းပႅတ်ႈလႆႈယူႇ။)

ၼႂ်းယၢမ်းလူဢၢၼ်ႇၸိူင်းယူႇၼၼ်ႉ တေထၢမ်ၶေႃႈထၢမ်ၵမ်ႈၽွင်ႈ 
တႃႇဢုပ်ႇဢူဝ်းၵၼ်ဢိူဝ်ႈၼႃႈ။

ၵၢၼ်ဢုပ်ႇဢူဝ်းၼၼ်ႉ ၸတ်းလူၺ်ႈပဵၼ်မူႇၸုမ်းလဵၵ်ႉလဵၵ်ႉဢွၼ်ႇၵေႃႈလႆႈ၊ ၵူၼ်းမႃးထွမ်ႇ
တၢင်းသဵင်ႈႁူမ်ႈၵၼ်ၵေႃႈလႆႈယူႇ။

သင်ၸိူဝ်ႉ လွင်ႈတၢင်းလွင်ႈယႂ်ႇသေဢၼ်ဢၼ် ၵိူတ်ႇၶိုၼ်ႈမႃးၸိုင် ၼင်ႇႁိုဝ်တေလႆႈဢုပ်ႇ
ဢူဝ်းလီငၢမ်းၼၼ်ႉ ၽူႈၵႅဝ်ပၢင်(ၽူႈၵမ်ႉၸွၺ်ႈ)မၼ်း မၢႆတွင်းဝႆႉၼႂ်းၽိုၼ်ၸေႈၼၼ်ႉလႄႈ။ 
ပေႃးႁဵတ်းၼၼ်ၵွၼ်ႇ မိူဝ်ႈၸိူင်းယဝ်ႉတူဝ်ႈၼၼ်ႉ တေၸၢင်ႊဢဝ်ဢုပ်ႇဢူဝ်းၵၼ်ၶိုၼ်းယဝ်ႉ။

1။

2။

3။

4။

5။





1

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းသၢၼ်းထူၺ်းၼႆႉ မိူဝ်ႈပူၼ်ႉမႃးသွင်လိူၼ်ၼၼ်ႉ မၼ်းၵိူတ်ႇလုၵ်ႈဢိူဝ်ႈ။ တႄႇၸဵမ်မိူဝ်ႈ 
ဝၢႆးသေမၼ်းၵိူတ်ႇလုၵ်ႈမႃးယဝ်ႉၼၼ်ႉ ၶႃမၼ်းၼၢင်းတင်းသွင်ၶွၼ်ၼႆႉ ႁႅင်းဢေႇၵႂႃႇသေ  
ပွတ်းတႂ်ႈတူဝ်မၼ်းဢူၼ်ႈဢွၼ်ႇဢမ်ႇမီးႁႅင်းဝႆႉဢိူဝ်ႈ။ ၼၢင်းသၢၼ်းထူၺ်းၼႆႉ တီႈတေႉမၼ်း 
မၼ်းၵေႃႈႁဵတ်းၸွမ်းၵႂၢမ်း မႄႈၸဝ်ႈမၼ်းယူႇ ၵူၺ်းၵႃႊ ယွၼ်ႉသင်လႆႈၶၢမ်ႇၸိူင်ႉၼင်ႇၼႆၼႆ 
ဢမ်ႇပွင်ႇၸႂ်လႆႈသေဢိတ်း။

လူဢၢၼ်ႇပၼ်ၸိူင်း သဵင်လင်ႊလင်ႊတႃႉ။

ၼၢင်းသၢၼ်းထူၺ်းၼႆႉ ၸွင်ႇၵိုင်ႇလီမႆႈၸႂ်ၸွမ်း ၵဵဝ်ႇလူၺ်ႈ လွင်ႈတိၼ်မၼ်းႁႅင်းဢေႇ 
(ပွတ်းတႂ်ႈဢူၼ်ႈဢွၼ်ႇဝႆႉ) ၼၼ်ႉ ယူႇႁိုဝ်။

ဝူၼ်ႉဝႃႈ ယွၼ်ႉသင်လႄႈ တိၼ်ပွတ်းတႂ်ႈ ၼၢင်းသၢၼ်းထူၺ်းလႆႈဢူၼ်ႈဢွၼ်ႇဢမ်ႇ
မီးႁႅင်းလႃႇ။

တေၸၢင်ႊၸွၺ်ႈ ၼၢင်းသၢၼ်းထူၺ်းၸိူင်ႉႁိုဝ်ၽွင်ႈ။

•

•

•





2

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႂႉ ၼင်ႇထုၵ်ႇၸႂ်

ဝၢႆးသေ ၵိူတ်ႇလုၵ်ႈယဝ်ႉ ၽွင်းတိုၵ်ႉလႆႈလၢႆလၢႆဝၼ်းၼၼ်ႉ သင်တိူဝ်ႉၼမ်ႉၵတ်း၊ 
တိူဝ်ႉၽွင်သၵ်ႉၸိူဝ်းၼႆႉၸိုင် ပွတ်းတႂ်ႈၼႆႉ ၸၢင်ႊဢူၼ်ႈဢွၼ်ႇဢမ်ႇမီးႁႅင်းၼႆ 
မႄႈၸဝ်ႈမၼ်းၵေႃႈလၢတ်ႈယူႇ။ ယွၼ်ႉၼၼ်ႉ ၼၢင်းသၢၼ်းထူၺ်းၼႆႉ ဢမ်ႇတိူဝ်ႉၼမ်ႉၵတ်း၊ 
ဢမ်ႇတိူဝ်ႉၽွင်သၵ်ႉသေဢိတ်းသႄႈ။ လိူဝ်သေၼၼ်ႉ လွင်ႈၵိၼ်ယႅမ်ႉတၢင်းၵိၼ်ၵေႃႈ 
မၼ်းႁဵတ်းၸွမ်းၼင်ႇ မႄႈၸဝ်ႈမၼ်းလၢတ်ႈၼၼ်ႉ သဵင်ႈသဵင်ႈယဝ်ႉ။ ဝၢႆးသေ 
ၵိူတ်ႇလုၵ်ႈယဝ်ႉ တေႃႇထိုင် (2)ဝူင်ႈၼၼ်ႉ မၼ်းၵွၺ်းၵိၼ် ၶဝ်ႈသွၵ်ႇၼမ်ႉၵိူဝ်၊ ၼမ်ႉၶိင်တူမ်ႈ 
ၸိူဝ်းၼႆႉၵွၺ်း။ မိူဝ်ႈလဵဝ်တႄႉ ၼၢင်းသၢၼ်းထူၺ်းၼႆႉ တၢင်းၵိၼ်တၢင်ႇမဵဝ်းၵေႃႈ 
ၵိၼ်မႃးၵမ်ႈၽွင်ႈယဝ်ႉ။ ၵူၺ်းၵႃႊ ဢမ်ႇပႆႇၵိၼ် တၢင်းၵိၼ်ၼင်ႇ ထူဝ်ႇ၊ ပႃ၊ 
ၽၵ်းယိူဝ်ႈၼၢင်းၶဵဝ်ၸိူဝ်းၼႆႉ ၼင်ႇၵဝ်ႇ။

တီႈမူႇဝၢၼ်ႈသူၼႆႉ ၵဵဝ်ႇလူၺ်ႈလွင်ႈၵိၼ်ယႅမ်ႉ မႄႈပႃးတွင်ႉလႄႈ 
မႄႈလဵင်ႉလုၵ်ႈဢွၼ်ႇၶဝ်ၼႆသေ ၸွင်ႇမီးၽိင်ႈထုင်း၊ ပၵ်းပိူင်သင်ယူႇႁိုဝ်။ သင်မီးၼႆ 
လၢတ်ႈၼေပၼ်လူး။

ၽွင်းတိုၵ်ႉပႃးတွင်ႉလႄႈ ၽွင်းတိုၵ်ႉလဵင်ႉလုၵ်ႈဢွၼ်ႇၼၼ်ႉ တေလႆႈၵိၼ်သင်လႄႈ၊ 
ဢမ်ႇလႆႈၵိၼ်သင်ၼႆၼၼ်ႉ ၽႂ်ၵေႃႉၵုမ်းၵမ်မီးဢၢမ်းၼၢတ်ႈၼိူဝ် 
လွင်ႈတႅပ်းတတ်းၼၢင်းယိင်းၶဝ်လႃႇ။

•

•

ၸိူင်း

ၼၢင်းသၢၼ်းထူၺ်းၼႆႉ တႄႇမီးလွင်ႈငမ်းငဝ်းၼိူဝ် ၶေႃႈပၼ်တၢင်းႁၼ်ထိုင် 
မႄႈၸဝ်ႈမၼ်းမႃးယဝ်ႉ။ လွင်ႈဢၼ် ၶႃႈပွတ်းတႂ်ႈၶႃႈ လႆႈဢူၼ်ႈဢွၼ်ႇဢမ်ႇမီးႁႅင်းၼႆႉ 
ယူဝ်ၶႄးပဵၼ်ၵွပ်ႈ ဝႄႈတၢင်းၵိၼ်ႁိုဝ်ၵေႃႈဢမ်ႇႁူႉၼေႃၼႆ မၼ်းထၢမ်မႄႈၸဝ်ႈမၼ်း 
ပႃႈတွင်းၵျႇီယဝ်ႉ။ ပႃႈတွင်းၵျႇီၵေႃႈ ၶိုၼ်းတွပ်ႇဝႃႈ ဢၼ်ပွတ်းတႂ်ႈလႆႈဢူၼ်ႈ
ဢွၼ်ႇဢမ်ႇမီးႁႅင်းၼႆႉ ဢမ်ႇၸႂ်ႈယွၼ်ႉၵွပ်ႈ ဝႄႈတၢင်းၵိၼ်သႄႈ။ ၵူၼ်းလူင်ၼႆႉ 
ယၢမ်ႈၵိူတ်ႇလုၵ်ႈၼမ်ယဝ်ႉဢိူဝ်ႈ။ တူဝ်ထူပ်းၵေႃႈၼမ်ယဝ်ႉ၊ တိူဝ်းႁူႉၵူႊၸိူဝ်ႉၵူႊလွင်ႈ 
ၼမ်လိူဝ်သူဢိူဝ်ႈ၊ သူၵွၺ်း လူဝ်ႇထွမ်ႇဢဝ်ၵႂၢမ်းၵူၼ်းလူင်လူးဝႃႈ။ ၸွင်ႇတိုၵ်ႉတွင်း 
ဢၼ်ၵဝ်လၢတ်ႈၼေဝႃႈ မိူဝ်ႈၽွင်းသူတိုၵ်ႉပႃးတွင်ႉၼၼ်ႉ ယႃႇပေၵိၼ်တၢင်းၵိၼ်ၼမ်၊ 
သင်ၵိၼ်တၢင်းၵိၼ်ၼမ်ၼႆ လုၵ်ႈဢွၼ်ႇတေတိူဝ်းမူႈယႂ်ႇသေ တေၵိူတ်ႇယၢပ်ႇဢိူဝ်ႈ 
ၼႆၼၼ်ႉႁိုဝ်။ မိူဝ်ႈၼၼ်ႉ ယွၼ်ႉသူထွမ်ႇၵႂၢမ်းမႄႈၸဝ်ႈလၢတ်ႈလႄႈ သူၸင်ႇၵိူတ်ႇလုၵ်ႈဢွ
ၼ်ႇတူဝ်လဵၵ်ႉလဵၵ်ႉ လူၺ်ႈဢမ်ႇမီးတၢင်းယၢပ်ႇသင်ဢိူဝ်ႈၼၼ်ႉ ၼႆသေ ပႃႈတွင်းၵျႇီၶိုၼ်းလၢ
တ်ႈၼေႁႂ်ႈမၼ်းၶုၵ်းၸႂ်လႆႈၶိုၼ်းယဝ်ႉ။

ၸိူင်း

မိူဝ်ႈပူၼ်ႉမႃး ဝူင်ႊၼိူင်ႈၼၼ်ႉ တႃႇတေၶိုၼ်ႈႁွတ်ႈ ပၢင်သွၼ်ၵၢၼ်ၽုၵ်ႇသွမ်ႈၼႂ်းဝၢင်း
ႁိူၼ်းႁႂ်ႈယူႇၵိၼ်ပဵင်းပေႃးၼၼ်ႉ ၸုမ်းၵေႃႇမတီႇဝၢၼ်ႈၶဝ် လႆႈလိူၵ်ႈဢဝ် ၵူဝ်ႇတႃႇထူး 
ၵေႃႉပဵၼ်ၸဝ်ႈၽူဝ် ၼၢင်းသၢၼ်းထူၺ်းၼၼ်ႉယဝ်ႉ။ 

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

တႃႇတေလႆႈၽုၵ်ႇၽၵ်းၶဵဝ် တီႈၼႂ်းလွၵ်းလိၼ်ပဝ်ႇဢွၼ်ႇၼႃႈႁိူၼ်းၼၼ်ႉ ၵူဝ်ႇ
တႃႇထူးတေလႆႈၶိုၼ်ႈပၢင်သွၼ်ယဝ်ႉၼႆ ၼၢင်းသၢၼ်းထူၺ်းလႄႈ ပႃႈတွင်းၵျႇီ 
လႆႈငိၼ်းၶၢဝ်ႇၵေႃႈ ပေႃးၸူမ်းသိူဝ်းဢဝ်ၵုင်ႇမုၼ်ဝႆႉယူႇ။ လူၺ်ႈၶၢႆၽၵ်းယိူဝ်ႈၼၢင်းၶဵဝ်သေ 
တိူဝ်းတေမီးငိုၼ်းၶဝ်ႈမႃးထႅင်ႈၼႆ ပႃႈတွင်းၵျႇီတႄႉ မုင်ႈမွင်းဝႆႉၼင်ႇၼႆ။

တီႈမူႇဝၢၼ်ႈသူၼၼ်ႉ ၸွင်ႇမီးၵၢၼ်ၽုၵ်ႇသွမ်ႈ ၼႂ်းဝၢင်းႁိူၼ်းယူႇႁႃႉ။ 
လၢတ်ႈၼေပၼ်လွင်ႈၼႆႉ ၽွင်ႈလူး။

ၵၢၼ်ၽုၵ်ႇသွမ်ႈၼႂ်းဝၢၼ်းႁိူၼ်းၼၼ်ႉသမ်ႉ ၽႂ်ၵေႃႉဢဝ်ပုၼ်ႈၽွၼ်းလႃႇ။ ၼႂ်းသူ 
ၼ်ဝၢင်းႁိူၼ်းၼၼ်ႉ တေၽုၵ်ႇတူၼ်ႈမဵဝ်းလႂ်ၼႆ ၽႂ်ၵေႃႉတႅပ်းတတ်းလႃႇ။ 

ၼႂ်းသူၼ်ဝၢင်းႁိူၼ်းၼၼ်ႉ ၽုၵ်ႇၽၵ်းယိူဝ်ႈၼၢင်းၶဵဝ် တင်းပီႊၼႆ ၸွင်ႇလႅပ်ႈ 
ပဵၼ်လႆႈႁိုဝ်။

ၼႂ်းသူၼ်ဝၢင်းႁိူၼ်းသူၼၼ်ႉ သင်မီးသူၼ်ၽၵ်းယူႇၼႆ သူၵဵပ်းဢဝ်ၶၢႆတင်း 
မူတ်းႁႃႉ။ ဢမ်ႇၼၼ် ၸွင်ႇၽႄဝႆႉ တႃႇမုင်ႉႁေႃႁိူၼ်းသူၵိၼ်ၽွင်ႈႁိုဝ်။

•

•

•

•

ၸိူင်း

မီးဝၼ်းၼိူင်ႈ ၵူဝ်ႇတႃႇထူးၼႆႉ ဝၢႆးၶိုၼ်ႈပၢင်သွၼ်ယဝ်ႉ မၼ်းပွၵ်ႈမႃးႁိူၼ်း။ မၼ်းၵေႃႈ 
ၶိုၼ်းလၢတ်ႈၼေ လွင်ႈဢၼ်မၼ်းလႆႈႁဵၼ်းၼၼ်ႉၵမ်ႈၽွင်ႈ တီႈၼၢင်းသၢၼ်းထူၺ်းယဝ်ႉ။ 
ဝၢႆးသေ မေႃသွၼ်ၽုၵ်ႇသွမ်ႈ ၵူဝ်ႇဢွင်ႇမိၼ်ႉ ပူင်သွၼ်ပၼ်လၢႆးၽုၵ်ႇသွမ်ႈၽၵ်းယိူဝ်ႈၼၢင်း
ၶဵဝ်ယဝ်ႉ မၼ်းလၢတ်ႈဝႃႈ လွင်ႈၵိၼ်ပၼ် မဵဝ်းသႅၼ်းတၢင်းၵိၼ်ႁႂ်ႈၸေးတင်း(3)ၸုမ်းၼႆႉ 
လွင်ႈယႂ်ႇတေႉတေႉ၊ မၼ်းသွၼ်ပၼ်ဝႃႈ သင်ၵိၼ်ပၼ်ၼင်ႇၼႆၵွၼ်ႇ ၵူၼ်းႁဝ်းၸင်ႇတေယူႇ
လီၵႅၼ်ႇၶႅင်ဢိူဝ်ႈ ၼႆယဝ်ႉ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မူႇၸုမ်းမဵဝ်းသႅၼ်းတၢင်းၵိၼ် (3)ၸုမ်းတႄႉ (ၶဝ်ႈ၊ ၶဝ်ႈသွၺ်း၊ ၶဝ်ႈမုၼ်းဢူၼ်ႈ ၸၵႂႃႇ) 
ပဵၼ်မူႇၸုမ်းဢၼ်ပဵၼ်ဢဵၼ်ႁႅင်း၊ (ၼိူဝ်ႉ၊ ပႃ၊ ၶႆႇၵူႊမဵဝ်းမဵဝ်း၊ ထူဝ်ႇၵူႊမဵဝ်းမဵဝ်း 
ၸၵႂႃႇၸိူဝ်းၼႆႉ) ပဵၼ်မူႇၸုမ်းဢၼ် ႁဵတ်းႁႂ်ႈတူဝ်ၵူၼ်းမူႈယႂ်ႇ၊ (မၢၵ်ႇဝၢၵ်ႈတၢင်းၵိၼ် 
ဢၼ်မီးသီၵူႊၸိူဝ်း ဢၼ်ၽုၵ်ႇဝႆႉၼႂ်းသူၼ်ဝၢင်းႁိူၼ်း၊ ၽၵ်းယိူဝ်ႈၼၢင်းၶဵဝ် 
ဢၼ်မီးသီၵူႊၸိူဝ်း ၸၵႂႃႇၸိူဝ်းၼႆႉ) ပဵၼ်ၸုမ်းဢၼ် ၵႅတ်ႇၶႄပၼ် တၢင်းပဵၼ်ယဝ်ႉ။ 
မႄႈပႃးတွင်ႉလႄႈ မႄႈလဵင်ႉလုၵ်ႈဢွၼ်ႇၶဝ်ၼႆႉ ၵိုင်ႇလီၵိၼ်ပၼ်တၢင်းၵိၼ် 
ၼမ်လိူဝ်သေ မိူဝ်ႈဢွၼ်တၢင်းၵွၼ်ႇဢိူဝ်ႈ။ လိူဝ်သေၼၼ်ႉ ၵိုင်ႇလီၵိၼ်ပၼ်တၢင်းၵိၼ် 
ႁႂ်ႈၸုမ်ႇၵူႊ တင်းမဵဝ်းသႅၼ်းတၢင်းၵိၼ် (3)ၸုမ်းၼၼ်ႉ ၵူႊဝၼ်းဝၼ်းဢိူဝ်ႈ။ 
ၸိူင်ႉၼၼ်ၵွၼ်ႇ ထၢတ်ႈလဵင်ႉၸႂ်ဢႃႇႁႃႇရႃႉ တၢင်းၵိၼ်ဢၼ်ႁဝ်းၵိၼ်ၸိူဝ်းၼၼ်ႉ 
တေလုၵ်ႉတီႈၼမ်ႉၼူမ်းသေ ၶိုၼ်းၽႅဝ်ထိုင်ၵႂႃႇတီႈလုၵ်ႈဢွၼ်ႇႁဝ်းၼ
ၼ်ႉယဝ်ႉ။ ၼင်ႇႁိုဝ်လုၵ်ႈဢွၼ်ႇႁဝ်း တေလႆႈထၢတ်ႈလဵင်ႉၸႂ်ဢႃႇႁႃႇရႃႉ 
ဢၼ်လုၵ်ႉတီႈၼမ်ႉၼူမ်းၼၼ်ႉမႃး ႁႂ်ႈတဵမ်ထူၼ်ႈလီ ၸွမ်းၼင်ႇဢၼ်လူဝ်ႇၼၼ်ႉ 
ၵေႃႉပဵၼ်မႄႈ လူဝ်ႇလႆႈၵိၼ်ပၼ်တၢင်းၵိၼ် ဢၼ်မႅၼ်ႈငမ်ႇတင်း ပၢႆးယူႇလီၼၼ်ႉယူႇယဝ်ႉ။

တီႈမူႇဝၢၼ်ႈသူၼၼ်ႉ ၸွင်ႇမီးတၢင်းၵိၼ် ဢၼ်မႄႈလဵင်ႉလုၵ်ႈဢွၼ်ႇၶဝ် 
ၵိၼ်ဢမ်ႇလႆႈၼၼ်ႉႁိုဝ်။ ၸွင်ႇသူၽွမ်ႉၸွမ်း ၽိင်ႈတိုဝ်းၵမ်ႊၼၼ်ႉႁိုဝ်။ 
ယွၼ်ႉသင်ၽွမ်ႉၸႂ်ၸွမ်း။ ယွၼ်ႉသင် ဢမ်ႇၽွမ်ႉၸႂ်ၸွမ်းလႃႇ။

•

ၸိူင်း

ၽိူဝ်ႇၼၢင်းသၢၼ်းထူၺ်းလႆႈငိၼ်းလွင်ႈၼႆႉၵေႃႈ မၼ်းၼၢင်းၶဝ်ႈၸႂ်မႃးၵမ်းလဵဝ်ယဝ်ႉ။ 
မၼ်းၼၢင်းလဵပ်ႈႁဵၼ်းတူၺ်း ဝႂ်ပိဝ်ႊလွင်ႈမူႇၸုမ်းသႅၼ်းမဵဝ်းတၢင်းၵိၼ် (3)ၸုမ်း 
ဢၼ်ၵူဝ်ႇတႃႇထူးဢဝ်မႃးၼၼ်ႉသေ မီးၸႂ်ၶႂ်ႈႁပ်ႉႁဵတ်းသၢင်ႈၸွမ်းၼင်ႇ 
ၶေႃႈပၼ်တၢင်းႁၼ်ထိုင် တႃႇႁႂ်ႈမၼ်းမီးဢဵၼ်ႁႅင်းလီၼၼ်ႉမႃးယူႇ။ ၵူၺ်းၵႃႊ 
မၼ်းၼၢင်းၵေႃႈ လွမ်ဝူၼ်ႉဝႃႈ သင်ႁပ်ႉႁဵတ်းသၢင်ႈၸွမ်းၸိုင် ယူဝ်တေပဵၼ်လွင်ႈဢမ်ႇၼပ်ႉ
ထိုဝ်တေႃႇ မႄႈၸဝ်ႈမႃးႁိုဝ်ၼႆႉ လွမ်မႆႈၸႂ်ဝႆႉယူႇယဝ်ႉ။

ၸိူင်း ၵၢၼ်ဢုပ်ႇဢူဝ်း

သင်ၸိူင်ႉဝႃႈ ၵိၼ်ပၼ်တၢင်ၵိၼ် ႁႂ်ႈၸုမ်ႇၵူႊၼႆၸိုင် ၸၢင်ႊတေႁဵတ်းႁႂ်ႈပၢႆးယူႇလီမ
ၼ်းၼၢင်း၊ ပၢႆးယူႇလီလုၵ်ႈဢွၼ်ႇ ဢၼ်တူဝ်လဵၵ်ႉၸဵမ်ၵိူတ်ႇ ဢၼ်တိုၵ်ႉၵိၼ်ၼူမ်းၼၼ်ႉ 
လီမႃးလိူဝ်ၵဝ်ႇယူႇႁိုဝ်ၼႆ မၼ်းၼၢင်းၶႂ်ႈႁူႉဝႆႉတေႉယဝ်ႉ။ ၽွင်းၼင်ႇၼၼ် ထႅင်ႈၽၢႆႇ 
ၼိူင်ႈၵေႃႈ သင်တိူဝ်းၵိၼ်တၢင်းၵိၼ်ၸုမ်ႇၵူႊမႃးၼႆ တေၸၢင်ႊသဵင်ႈငိုၼ်းတိူဝ်းၼမ်မႃး 
ႁိုဝ်ၼႆ လွမ်မႆႈၸႂ်ဝႆႉယူႇ။

ၵိုတ်းယင်ႉၵၢၼ်လူႇဢၢၼ်ႇၸိူင်းဝႆႉတီႈၼႆႈသေ ဢုပ်ႇဢူဝ်းတင်း 
ၵူၼ်းမႃးထွမ်ႇၶဝ်တႃႉ။ ၶၢဝ်းယၢမ်းဢုပ်ႇဢူဝ်း တေႁိုင် မွၵ်ႈ 15-20 
မဵတ်ႉဢိူဝ်ႈ။ ဝၢႆးဢုပ်ႇဢူဝ်းၵၼ်ယဝ်ႉ ၶိုၼ်းသိုပ်ႇလူဢၢၼ်ႇၸိူင်းတႃႉ။

ယွၼ်ႉသင်လႄႈ ၼၢင်းသၢၼ်းထူၺ်း မႆႈၸႂ်ၼိူဝ်ၵႃႊၸႂ်ႉၸၢႆႇ ပုၼ်ႈတႃႇတၢင်းၵိ
ၼ်ဢၼ်ၸုမ်ႇၵူႊၼၼ်ႉလႃႇ။ တီႈမူႇဝၢၼ်ႈသူၼႆႉ ၸွင်ႇၵႆႉမီးလွင်ႈၸိူင်ႉၼႆႁိုဝ်။

ၵဵဝ်ႇလူၺ်ႈ လွင်ႈမႄႈၸဝ်ႈမၼ်းသေ ၼၢင်းသၢၼ်းထူၺ်းၼႆႉ 
မီးလွင်ႈမႆႈၸႂ်ၸိူင်ႉႁိုဝ်။

ၵူၼ်းလူင် တီႈမူႇဝၢၼ်ႈသူၼႆႉ ၵႆႉပၼ်တၢင်းႁၼ်ထိုင်တေႃႇ မႄႈပႃးတွင်ႉလႄႈ 
မႄႈလဵင်ႉလုၵ်ႈဢွၼ်ႇၶဝ် ၸိူင်ႉႁိုဝ်ၽွင်ႈ။

သူႁၼ်ထိုင်ၼိူဝ် တၢင်းႁၼ်ထိုင်ၸိူဝ်းၼၼ်ႉၸိူင်ႉႁိုဝ်။

တီႈမူႇဝၢၼ်ႈသူၼၼ်ႉ သင်ဢမ်ႇႁဵတ်းၸွမ်းတၢင်းႁၼ်ထိုင် ၵူၼ်းလူင်ၶဝ်ၸိုင် 
ၸၢင်ႊပဵၼ်သင်လႃႇ။

ပုၼ်ႈတႃႇ ၼၢင်းသၢၼ်းထူၺ်း တေၵိၼ်လႆႈတၢင်းၵိၼ်ဢၼ်မႅၼ်ႈငမ်ႇတင်း 
ပၢႆးယူႇလီၼၼ်ႉ ယူႇတီႈႁဝ်းသေ တေၸၢင်ႊၸွၺ်ႈၵေႈလိတ်ႈပၼ်ၸိူင်ႉႁိုဝ်လႆႈ
ၼႆ လၢတ်ႈပၼ်ၽွင်ႈလူး။

သူဝူၼ်ႉဝႃႈ ၸိူင်းဢၼ်ၼႆႉ တေသိုပ်ႇပဵၼ်သင်ထႅင်ႈ။

•

•

•

•

•

•

•

ၸိူင်း

ၼၢင်းသၢၼ်းထူၺ်းၵေႃႈ ပိုတ်ႇလၢတ်ႈၼေ လွင်ႈမႆႈၸႂ်မၼ်းၼၢင်း တီႈၸဝ်ႈၽူဝ်မၼ်းယဝ်ႉ။ 
ၵူဝ်ႇတႃႇထူးတႄႉ ၶိုၼ်းပၼ်တၢင်းႁၼ်ထိုင်ဝႃႈ ၵွၼ်ႇပႆႇလၢတ်ႈလွင်ႈၼႆႉၼေပႃႈတွင်းၵျႇီ
ၼၼ်ႉ ၵိုင်ႇလီဢုပ်ႇဢူဝ်းတင်း မေႃသွၼ်ၽုၵ်ႇသွမ်ႈ ၵူဝ်ႇဢွင်ႇမိၼ်ႉၼၼ်ႉဢွၼ်တၢင်း 
ၼႆယူႇယဝ်ႉ။

ၸိူင်း

ၼၢင်းသၢၼ်းထူၺ်းၵေႃႈ ပိုတ်ႇလၢတ်ႈၼေ လွင်ႈမႆႈၸႂ်မၼ်းၼၢင်း တီႈၸဝ်ႈၽူဝ်မၼ်းယဝ်ႉ။ 
ၵူဝ်ႇတႃႇထူးတႄႉ ၶိုၼ်းပၼ်တၢင်းႁၼ်ထိုင်ဝႃႈ ၵွၼ်ႇပႆႇလၢတ်ႈလွင်ႈၼႆႉၼေပႃႈတွင်းၵျႇီ
ၼၼ်ႉ ၵိုင်ႇလီဢုပ်ႇဢူဝ်းတင်း မေႃသွၼ်ၽုၵ်ႇသွမ်ႈ ၵူဝ်ႇဢွင်ႇမိၼ်ႉၼၼ်ႉဢွၼ်တၢင်း 
ၼႆယူႇယဝ်ႉ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းတူႇသႃႇၵေႃႈ လၢတ်ႈၼေၶိုၼ်းတူဝ်ထူပ်း၊ လွင်ႈမၼ်းၵိၼ်တၢင်းၵိၼ် ၵူႊမဵဝ်းမဵဝ်း 
ၸိူဝ်းဢၼ်မၼ်းၵိၼ်မႃး မိူဝ်ႈၽွင်းမၼ်းပႃးတွင်ႉလႄႈ လဵင်ႉလုၵ်ႈဢွၼ်ႇ 
ၼၼ်ႉယဝ်ႉ။ မၼ်းၼၢင်းၶိုၼ်းလၢတ်ႈၼေထႅင်ႈ လွင်ႈမၼ်းၼၢင်း 
ယူႇလီၵႅၼ်ႇၶႅင်မႃးၸိူင်ႉႁိုဝ်၊ လုၵ်ႈဢွၼ်ႇသမ်ႉ မူႈယႂ်ႇမႃးၸိူင်ႉႁိုဝ် ၸိူဝ်းၼႆႉယဝ်ႉ။ 
တႄႇၸဵမ်ၸပ်းတွင်ႉယဝ်ႉၼၼ်ႉသေ တေႃႇထိုင်လုၵ်ႈဢွၼ်ႇထူၼ်ႈ ဢႃႈသၢၵ်ႈ (2) 
ၶူပ်ႇၼႆႉ  ပဵၼ်ၽွင်းၶၢဝ်းဢၼ်လွင်ႈယႂ်ႇ ပုၼ်ႈတႃႇလုၵ်ႈဢွၼ်ႇ တေမူႈယႂ်ႇၼၼ်ႉယဝ်ႉ။ 
ၼႆႉသမ်ႉ ႁွင်ႉဝႃႈ ၶၢဝ်းတၢင်းၼိူင်ႈႁဵင်ဝၼ်းၼႆယဝ်ႉ။ ၶိုၼ်းသပ်းလႅင်းထႅင်ႈဝႃႈ 
ၽွင်းၶၢဝ်းယၢမ်းဢၼ်ၼႆႉ ပုၼ်ႈတႃႇမႄႈလႄႈ လုၵ်ႈဢွၼ်ႇ တေလႆႈၵိၼ်ယႅမ်ႉလီၼႆႉ 
လွင်ႈယႂ်ႇတေႉဢိူဝ်ႈၼႆယူႇ။ ၼၢင်းသၢၼ်းထူၺ်းၵေႃႈ ၶိုၼ်းလၢတ်ႈၼေလွင်ႈမၼ်း
ၼၢင်းမႆႈၸႂ် ၵဵဝ်ႇလူၺ်ႈတၢင်းႁၼ်ထိုင်မႄႈၸဝ်ႈမၼ်းသေ၊ သင်ဢမ်ႇႁဵတ်းၸွမ်း 
ၶေႃႈႁၼ်ထိုင်မႄႈၸဝ်ႈၸိုင် ၵူဝ်ပဵၼ်ဝႃႈ ဢမ်ႇၼပ်ႉထိုဝ်တေႃႇ မႄႈၸဝ်ႈမၼ်းၼႆယူႇယဝ်ႉ။ 
ပေႃးၼၼ် လူၺ်ႈယိူင်းၸူး ၵူၼ်းလူင်ၼႂ်းဝၢၼ်ႈသေ ၵဵဝ်ႇလူၺ်ႈလွင်ႈၵိၼ်ယႅမ်ႉ 
ဢၼ်မႅၼ်ႈငမ်ႇတင်းပၢႆးယူႇလီၼႆႉသေ ၸတ်းႁဵတ်း ပၢင်ၵုမ်ပၼ်တၢင်းႁူႉဢၼ်ၼိူင်ႈဢမ်ႇ
လီႁႃႉၼႆ ၼၢင်းတူႇသႃႇ ပၼ်တၢင်းႁၼ်ထိုင် ၵူဝ်ႇဢွင်ႇမိၼ်ႉ ၵေႃႉပဵၼ်ၽူဝ်မၼ်းၼၼ်ႉယဝ်ႉ။ 
ၵူႊၵေႃႉၵေႃႈ ၽွမ်ႉၸႂ်ၸွမ်း ၶေႃႈပၼ်တၢင်းႁၼ်ထိုင်ၼၼ်ႉ ယူႇယဝ်ႉ။

သူႁၼ်ထိုင်ၸိူင်ႉႁိုဝ်ၼိူဝ် လွင်ႈပၢႆးဝူၼ်ႉ ဢၼ်တေၸတ်းႁဵတ်း 
ပၢင်ၵုမ်ပၼ်တၢင်းႁူႉၼႆႉလႃႇ။

တီႈပၢင်ၵုမ်ပၼ်တၢင်းႁူႉၼၼ်ႉ ပုၼ်ႈတႃႇတေ တၢၼ်ႊၶႆႈလွင်ႈတၢင်းၵိၼ်ယႅမ်ႉ 
ဢၼ်မႅၼ်ႈငမ်ႇတင်းပၢႆးယူႇလီ ပုၼ်ႈတႃႇမႄႈပႃးတွင်ႉလႄႈ မႄႈလဵင်ႉလုၵ်ႈၶဝ်ၼၼ်ႉ 
တေၽိတ်ႈမွၵ်ႇၽႂ်လႃႇ။

ၵူၼ်းလူင်ၶဝ်လူး ၸွင်ႇၵိုင်ႇလီပႃး။ ၸွင်ႇဝူၼ်ႉဝႃႈ ၶဝ်တေမႃးႁိုဝ်။

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၶဝ်ဢွၼ်ၵၼ်ၸတ်းပၢင်ၵုမ်ပၼ်တၢင်းႁူႉ တီႈမူႇဝၢၼ်ႈယႂႃႇတႃႇယႃႇၼၼ်ႉ ပၢင်ၼိူင်ႈယူႇ။ 
ၽူႈၸတ်းပၢင်မၼ်းတႄႉၵေႃႈ ပဵၼ်မေႃသွၼ်ၽုၵ်ႇသွမ်ႈ ၵူဝ်ႇဢွင်ႇမိၼ်ႉလႄႈ မေႃယႃၵိူတ်ႇ
လုၵ်ႈၼႂ်းဝၢၼ်ႈၼၼ်ႉယဝ်ႉ။ တီႈပၢင်ၵုမ်ၼၼ်ႉ မွၵ်ႇလၢတ်ႈလွင်ႈလမ်ႇလွင်ႈတၢင်းၵိၼ်  
ဢၼ်မႅၼ်ႈငမ်ႇၸွမ်းပၢႆးယူႇလီ၊ ပိူင်လူင်မၼ်း လွင်ႈတၢင်းၵိၼ်ယႅမ်ႉ ဢၼ်မႄႈပႃးတွင်ႉလႄႈ 
မႄႈလဵင်ႉလုၵ်ႈဢွၼ်ႇၶဝ် ၵိၼ်ၼၼ်ႉယဝ်ႉ။

တၢင်းၸွၺ်ႈထႅမ်ၵူၼ်းဝၢၼ်ႈၼႆႉ ၸွင်ႇမၼ်းလွင်ႈယႂ်ႇပုၼ်ႈတႃႇ 
ၼၢင်းသၢၼ်းထူၺ်းႁိုဝ်။ ယွၼ်ႉသင်လႄႈ လွင်ႈယႂ်ႇ။ ယွၼ်ႉသင်လႄႈ 
ဢမ်ႇလွင်ႈယႂ်ႇ။

•

ၸိူင်း

တီႈပၢင်ၵုမ်ၼၼ်ႉ ပႃႈတွင်းၵျႇီလႆႈၶိုၼ်ႈႁွတ်ႈသေတႃႉ မၼ်းၼၢင်းပဵၼ်လွင်ႈငမ်းငဝ်းတေႃႇ 
လွင်ႈဢၼ်မၼ်းလႆႈငိၼ်းၼၼ်ႉတေႉတေႉ။ ၽူႈၸိူဝ်းဢႃႈသၢၵ်ႈယႂ်ႇပၢၼ်မၼ်းၼၼ်ႉတႄႉ 
ဢွၼ်ၵၼ်ဝူၼ်ႉဝႃႈ မေႃသွၼ်လႄႈ မေႃယႃၵိူတ်ႇလုၵ်ႈၶဝ်ၼႆႉ ပဵၼ်ၵူၼ်းႁူႉမေႃတၢင်းႁူႉၶိုတ်း
ၵၢပ်ႈသေ ၶဝ်တိူဝ်းႁူႉလိူဝ်ႁဝ်းဢိူဝ်ႈ ၼႆယူႇ။ လုၵ်ႈယိင်းႁဝ်းၶဝ်ၼႆၵေႃႈ လႆႈၶၢမ်ႇ 
လွင်ႈပဵၼ်ဢူၼ်ႈဢွၼ်ႇဢမ်ႇမီးႁႅင်းၼႆႉယူႇ၊ လုၵ်ႈဢွၼ်ႇၵေႃႈဢမ်ႇပေႃးမူႈယႂ်ႇလီၵႃႊႁိုဝ်ၼႆ 
ပႃႈတွင်းၵျႇီၵေႃႈ လွမ်လႆႈငိၼ်းၽၢတ်ႈၽိတ်ႈၸွမ်းႁူမၼ်းယူႇယဝ်ႉ။

ၸိူင်း

မိူဝ်ႈၽွင်း ၶဝ်တိုၵ်ႉပွၵ်ႈမိူဝ်းၸွမ်းတၢင်းၼၼ်ႉ ၵဵဝ်ႇလူၺ်ႈလွင်ႈဢၼ်လႆႈဢုပ်ႇ 
ၵုမ်မႃးတီႈပၢင်ၵုမ်လႄႈ ပၢင်သွၼ်ၵၢၼ်ၽုၵ်ႇသွမ်ႈၼၼ်ႉ ၼၢင်းသၢၼ်းထူၺ်းလႄႈ 
ၵူဝ်ႇတႃႇထူးၵေႃႈ ၶိုၼ်းလၢတ်ႈၼေ ပႃႈတွင်းၵျႇီယူႇယဝ်ႉ။ ၼၢင်းသၢၼ်းထူၺ်းၵေႃႈ 
လွမ်ပၼ်တၢင်းႁၼ်ထိုင်ၸူး ပႃႈတွင်းၵျႇီဝႃႈ သင်ၸိူင်ႉၵိၼ်တူၺ်း တၢင်းၵိၼ်ယႅမ်ႉ 
ဢၼ်မဵဝ်းမၼ်းၸေးၸေး ၸိူင်ႉၼင်ႇတီႈပၢင်ၵုမ် ပၼ်တၢင်းႁၼ်ထိုင်ၼၼ်ႉၼႆ 
တေၶႅမ်ႉယူႇႁိုဝ်ၼႆယူႇ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၽၵ်းယိူဝ်ႈၼၢင်းၶဵဝ်ဢၼ်ၽုၵ်ႇၼႂ်းသူၼ်ၼၼ်ႉ ဝႆႉပုၼ်ႈတႃႇမုင်ႉႁေႃႁိူၼ်းၵိၼ်၊ 
ပိူင်လူင်မၼ်း လိူၵ်ႈၽေဝႆႉ ပုၼ်ႈတႃႇၼၢင်းသၢၼ်းထူၺ်းၵိၼ်သေ၊ ဢွၼ်ၵၼ်ႁႃလွၵ်းလၢႆး 
တႃႇႁႂ်ႈလႆႈတၢင်းၵိၼ်ယႅမ်ႉ ဢၼ်မႅၼ်ႈငမ်ႇတင်း ပၢႆးယူႇလီ လူၺ်ႈဢမ်ႇလႆႈသဵင်ႈငိုၼ်းၼမ်
ၼၼ်ႉတႃႉ။

တူဝ်ယၢင်ႇမၼ်း - တႅၼ်းတီႈတေသိုဝ်ႉ ၶဝ်ႈမုၼ်းၼမ်ႉဝၢၼ်ၼၼ်ႉ သိုဝ်ႉမၢၵ်ႇ 
မႆႉမၢၵ်ႇတွၵ်ႇဢဝ်တႃႉ၊ ၵဵပ်းႁုင်ၵိၼ် ၽၵ်းယိူဝ်ႈၼၢင်းၶဵဝ် ဢၼ်မီးသီသေ ဢွၵ်ႇ 
ႁုၼ်ႈမႃးၸွမ်းၶၢဝ်းၼၼ်ႉတႃႉ၊ သင်ဢမ်ႇသိုဝ်ႉလႆႈ ၼိူဝ်ႉ၊ ပႃ ၸိူဝ်းၼႆႉၸိုင် 
ႁႂ်တိူဝ်းၵိၼ်ပၼ်ထူဝ်ႇၼႆ မေႃသွၼ်ၽုၵ်ႇသွမ်ႈ ၵူဝ်ႇဢွင်ႇမိၼ်ႉပၼ်တၢင်းႁၼ်ထိုင်ၸိူင်ႉ 
ၼႆဢိူဝ်ႈၼႆ ၵူဝ်ႇတႃႇထူး ၶိုၼ်းလၢတ်ႈၼေၸိူင်ႉၼႆယဝ်ႉ။ ပႃႈတွင်းၵျႇီၵေႃႈ ၽွမ်ႉၸႂ်တႃႇ 
တေႁဵတ်းၸွမ်း ၶေႃႈပၼ်တၢင်းႁၼ်ထိုင်ၼၼ်ႉယူႇယဝ်ႉ။

တီႈမူႇဝၢၼ်ႈသူၼၼ်ႉ ၵေႃႉပဵၼ်ၸဝ်ႈၽူဝ်ၼႆႉ ၵမ်ႉထႅမ်ပၼ် တႃႈႁႂ်ႈမေးၼၢင်းလႄႈ 
မုင်ႉႁေႃႁိူၼ်း လႆႈၵိၼ်တၢင်းၵိၼ်ယႅမ်ႉ ဢၼ်မဵဝ်းမၼ်းၸေးလႄႈ မႅၼ်ႈငမ်ႇ 
တင်းပၢႆးယူႇလီယူႇႁႃႉ။ ၸွင်ႇၵိုင်ႇထုၵ်ႇလီၵမ်ႉထႅမ်ႁိုဝ်။ ၵိုင်ႇလီၵမ်ႉထႅမ်ပၼ်ၸိူင်ႉႁိုဝ်လႃႇ။

•





17

ၸိူင်း

ၵူၺ်းၵႃႊ ပႃႈတွင်းၵျႇီတႄႉ တိုၵ်ႉမီးလွင်ႈငမ်းငဝ်းယူႇ။

ၸိူင်း ၵၢၼ်ဢုပ်ႇဢူဝ်း

ဝၢႆးသေမွၵ်ႈၼိူင်ႈဝူင်ႊယဝ်ႉၼၼ်ႉ ၼင်းသၢၼ်းထူၺ်း တိူဝ်းယူႇလီမီးႁႅင်းမႃး လိူဝ်ၵဝ်ႇဢိူဝ်ႈ။ 
ၶဝ်တင်းမူတ်းၵေႃႈ တေႃႇၼႃႈၸူးၵၼ် မူၼ်ႈမူၼ်ႈသိူဝ်းသိူဝ်း တီႈမူႇၶဝ်ႈၼၼ်ႉသေ 
ဢွၼ်ၵၼ်ၵိၼ်တၢင်းၵိၼ်ယႅမ်ႉ ဢၼ်မဵဝ်းမၼ်းၸေးၸေးၼၼ်ႉယဝ်ႉ။ ယွၼ်ႉႁၼ် 
ၼၢင်းသၢၼ်းထူၺ်းလႄႈ လုၵ်ႈဢွၼ်ႇမၼ်း ယူႇလီပီးသၢၼ်းမႃးလႄႈ ပႃႈတွင်းၵျႇီၵေႃႈဝႃႈ 
ၵၢၼ်သွၼ် ဢၼ်မေႃသွၼ်ၽုၵ်ႇသွမ်ႈပၼ်ၼႆႉ မႅၼ်ႈတေႉဢိူဝ်ႈၼႆယူႇ။ ႁူမ်ႈဝႃႈဢႃႈသၢ
ၵ်ႈယႂ်ႇပဵၼ်ပႃႈထဝ်ႈယဝ်ႉသေတႃႉ တိုၵ်ႉၸၢင်ႊႁဵၼ်းဢဝ်လႆႈ တၢင်းႁူႉမႂ်ႇယူႇဢိူဝ်ႈၼႃႈၼႆ 
ပႃႈတွင်းၵျႇီယွမ်းႁပ်ႉသေ လၢတ်ႈၼင်ႇၼႆယဝ်ႉ။

လုၵ်ႈဢွၼ်ႇၼိူင်ႈၵေႃႉၼႆႉ ၸၢင်ႊလႆႈထၢတ်ႈလဵင်ႉၸႂ်ႉဢႃႇႁႃႇရႃႉ 
တီႈမႄႈမၼ်းၸိူင်ႉႁိုဝ်။ တၢင်းၵိၼ်ဢၼ်မႄႈၵိၼ်ယႅမ်ႉၼႆႉ မီးၽွၼ်းလီတေႃႇ 
လုၵ်ႈဢွၼ်ႇၸိူင်ႉႁိုဝ်။

တီႈမူႇဝၢၼ်ႈသူၼႆႉ ၸွင်ႇၵူၼ်းၵူႊၵေႃႉ ၸၢင်ႊလႆႈတၢင်းၵိၼ်ယႅမ်ႉၸေးၸေးယူႇ
ႁိုဝ်။

သင်ၸိူင်ႉဝႃႈ တေၵိၼ်တၢင်းၵိၼ် ႁႂ်ႈၸုမ်ႇၵူႈ မူႇၸုမ်းမဵဝ်းသႅၼ်းတၢင်းၵိၼ်(3) 
ၸုမ်းၼၼ်ႉၸိုင် ၸွင်ႇၵႃႊၸႂ်ႉၸၢႆႇတေတိူဝ်းသဵင်ႈၼမ်မႃးႁိုဝ်။

တႃႇႁႂ်ႈၵိၼ်လႆႈတၢင်းၵိၼ်ယႅမ်ႉၸေးၸေး လူၺ်ႈဢမ်ႇလူဝ်ႇသဵင်ႈငိုၼ်း
ၼမ်ၼၼ်ႉ မေႃသွၼ်ၽုၵ်ႇသွမ်ႈ ပၼ်တၢင်းႁၼ်ထိုင်မႃးယူႇ။ ဢၼ်ၼၼ်ႉ 
ၸွင်ႇသူၽွမ်ႉၸႂ်ၸွမ်းႁိုဝ်။ လွၵ်းလၢႆးၵမ်ႈၽွင်ႈ ဢၼ်တူဝ်သူလႄႈ 
ၵူၼ်းဝၢၼ်ႈသူၸၢင်ႊႁဵတ်းၼၼ်ႉ မီးသင်လၢႆလၢႆ။

ပုၼ်ႈတႃႇ ၼၢင်းသၢၼ်းထူၺ်း တေထၢမ်ၶေႃႈထၢမ်တေႃႇ မႄႈၸဝ်ႈမၼ်းၼႆႉ 
မၼ်းလႆႈၶတ်းၸႂ်မႃးတေႉတေႉဢိူဝ်ႈ။ တီႈမူႇဝၢၼ်ႈသူၼၼ်ႉ သင်ၸိူင်ႉဝႃႈ 
ပၢႆးဝူၼ်ႉသူလႄႈ ၵူၼ်းလူင် ပိူင်ႈၵၼ်မႃးၸိုင် သူတေႁဵတ်းႁိုဝ်သေ 
သူၼ်းတုမ်ႊၶဝ်လႃႇ။

•

•

•

•

•

ၸိူင်း တွၼ်ႊပွတ်း (1) ယဝ်ႉၵႂႃႇယဝ်ႉ။ ဢုပ်ႇဢူဝ်းတင်း 
ၽူႈၸိူဝ်းမႃးထွမ်ႇၶဝ်လႄႈ။ ၶၢဝ်းယၢမ်းဢုပ်ႇဢူဝ်း တေႁိုင်မွၵ်ႈ 15-20 
မဵတ်ႉဢိူဝ်ႈ။



ႁႂ်ႈၵူၼ်းမႃးထွမ်ႇငိၼ်းၶဝ် ၶိုၼ်းၶူၼ်ႉၶႆႊထတ်းသၢင်တူၺ်း လွင်ႈၵၢၼ်ႁဵၼ်း 
ဢၼ်ၶဝ်လႆႈငိၼ်းမႃး ၸွမ်းၸိူင်းတင်းမူတ်းၼၼ်ႉတႃႉ။a

ၵၢၼ်ၶူၼ်ႉၶႆႊထတ်းသၢင်

ၶၢဝ်ႇငၢဝ်းပိူင်လူင် ဢၼ်ၵဵဝ်ႇလူၺ်ႈ လွင်ႈထၢတ်ႈလဵင်ႉၸႂ်ဢႃႇႁႃႇရႃႉ မိူဝ်ႈၽွင်းပႃးတွင်ႉလႄႈ 
မိူဝ်ႈလဵင်ႉလုၵ်ႈဢွၼ်ႇ

ၵူၼ်းမႃးထွမ်ႇၶဝ်ၼႆႉ ၽွတ်ႈႁဵတ်းပၼ်မူႇၸုမ်းဢွၼ်ႇ ၼိူင်ႈၸုမ်းလႂ်   
(4-5) ၵေႃႉတႃႉ။ ၼႂ်းမူႇၸုမ်းဢွၼ်ႇၼၼ်ႉ ႁႂ်ႈၶဝ်ဢုပ်ႇဢူဝ်းၵၼ် လွင်ႈတၢင်း 
ၵၢၼ်ႁဵၼ်းဢၼ်လီသူင်ၸႂ် လႄႈ  ဢၼ်လွင်ႈယႂ်ႇ ၸိူဝ်းဢၼ်လႆႈငိၼ်းမႃး 
ၼႂ်းၸိူင်း ၼၼ်ႉတႃႉ။ မိူဝ်ႈဢုပ်ႇဢူဝ်းၵၼ်ယဝ်ႉတၢၼ်ႇတၢၼ်ႇၼၼ်ႉ 
လၢတ်ႈၼေၶဝ်ဝႃႈ လွင်ႈၵၢၼ်ႁဵၼ်းသွင်လွင်ႈ ဢၼ်ဢုပ်ႇဢူဝ်းၵၼ်ဝႆႉၼႂ်းမူႇၸုမ်း
ဢွၼ်ႇၼၼ်ႉ တေလႆႈၶိုၼ်းပိုၼ်ႊၽႄၼႄ ၵူၼ်းတၢင်ႇၸုမ်းဢိူဝ်ႈ ၼႆတႃႉ။

ႁႂ်ႈမူႇၸုမ်းဢွၼ်ႇ ၶိုၼ်းပိုၼ်ႊၽႄၼေ လွင်ႈၵၢၼ်ႁဵၼ်း 
ဢၼ်ၶဝ်ဢုပ်ႇဢူဝ်းၵၼ်ဝႆႉၼၼ်ႉတႃႉ။ လွင်ႈတၢင်းဢၼ်ၶဝ်ပိုၼ်ႊၽႄၼေၼၼ်ႉ 
ၵေႃႉပဵၼ်ၽူႈၵႅဝ်ပၢင် တႅမ်ႈလူင်းဝႆႉ တီႈၶႅပ်းၽိုၼ်ၸေႈတႃႉ။ လွင်ႈတၢင်းဢၼ် 
မူႇၸုမ်းဢွၼ်ႇၸုမ်းလႂ်ၸုမ်းၼၼ်ႉ လၢတ်ႈၼေၼၼ်ႉ ၶေႃႈၸႂ်ႉၵႂၢမ်းလၢတ်ႈၶဝ် 
ဢမ်ႇမိူၼ်ၵၼ်သေတႃႉ သင်တီႈပွင်ႇမၼ်းမိူၼ်ၵၼ်ဝႆႉၸိုင် ၽူႈၵႅဝ်ပၢင် 
လူဝ်ႇလေႃးၵၼ်သေတႅမ်ႈႁႂ်ႈပဵၼ် ၵၢၼ်ႁဵၼ်းၼိူင်ႈဢၼ်ၵွၺ်း။

သင်ၵူႊၸုမ်းၸုမ်းပိုၼ်ႊၽႄၼႄယဝ်ႉယဝ်ႉၸိုင် ၽူႈၵႅဝ်ပၢင် လူဝ်ႇထၢမ်ပၼ်
ၶေႃႈထၢမ်ၼင်ႇပႃႈတႂ်ႈၼႆႉသေ ႁႂ်ႈၵူႊၵေႃႉၶဝ်ႈႁူမ်ႈဢုပ်ႇဢူဝ်းတႃႉ။ ၶႂ်ႈထၢမ် 
ၶေႃႈထၢမ်သင်ထႅင်ႈ။ လွင်ႈဢၼ်လၢတ်ႈဝႆႉၸိူဝ်းၼၼ်ႉ ၸွင်ႇပႃးၵၢၼ်ႁဵၼ်း 
ဢၼ်လမ်ႇလွင်ႈမၼ်းႁိုဝ်။ 

ဝၢႆးသေဢုပ်ႇဢူဝ်းၵၼ်ယဝ်ႉ ၶိုၼ်းထၢမ်ဝႃႈ ၵၢၼ်ႁဵၼ်းဢၼ်လႂ်ၼႆႉ 
လူၺ်ႈၵူၼ်းၵေႃႉလႂ်ၵေႃႉၼၼ်ႉသေ ၸၢင်ႊႁဵတ်းပၼ် တႃႇတူဝ်ၸဝ်ႈၵဝ်ႇ ဢမ်ႇ 

•

•

•

•

1။

ၼၼ် ၸွၺ်ႈထႅမ်ပၼ်ၵူၼ်းၼႂ်းမုင်ႉႁေႃႁိူၼ်းၸိူင်ႉႁိုဝ် ၼႆတႃႉ။ ႁႂ်ႈႁႃဢူၺ်းၵေႃႉ 
တႃႇဢုပ်ႇတေႃႇၼိူင်ႈၵေႃႉသေ ပိုၼ်ႊၽႄၼေ လွင်ႈတၢင်းဢၼ်ၸဝ်ႈၵဝ်ႇဢၢ
ၼ်းႁဵတ်းၼၼ်ႉ တီႈဢေႇသုတ်းမၼ်း ၼိူင်ႈမဵဝ်းတႃႉ။ ယဝ်ႉၵေႃႈ လၢတ်ႈႁႂ်ႈ 
ဢူၺ်းၵေႃႉဢၼ်ၸဝ်ႈၵဝ်ႇဢုပ်ႇတေႃႇယဝ်ႉၼၼ်ႉ ၶိုၼ်းပိုၼ်ႊၽႄၼေ 
လွင်ႈဢၼ်မၼ်းဢၢၼ်းႁဵတ်းၼၼ်ႉတႃႉ။

ယူႇတီႈၽူႈၵႅဝ်ပၢင်သေ ၸၢင်ႊလိူၵ်ႈဢွၵ်ႇမႃး ၼႂ်းၵူၼ်းမႃးထွမ်ႇၸိူဝ်းၼၼ်ႉသေ 
ႁႂ်ႈၶဝ်ပိုၼ်ႊၽႄ လွင်ႈဢၼ်ၶဝ် ဢဵၼ်းဢၢၼ်းႁဵတ်းသၢင်ႈၼၼ်ႉ 
ၸူးၵူၼ်းတၢင်းၼမ်လႆႈယူႇ။

ပုၼ်ႈတႃႇ မႄႈပႃးတွင်ႉလႄႈ မႄႈလဵင်ႉလုၵ်ႈၶဝ် တေမီးႁႅင်းလႄႈ ႁေႉၵင်ႈလႆႈ 
လွင်ႈႁႅင်းလိူတ်ႈဢေႇၼၼ်ႉ ၵိုင်ႇထုၵ်ႇလီၵႂႃႇၼႄ ႁွင်ႈၾၢႆႇပၢႆးယူႇလီသေ 
ဢဝ်ယႃႈယႃ ထၢတ်ႈႁႄႊ(တၢၼ်ႇတၢတ်ႉ)/ ၾေႃႉရိတ်ႉဢႅတ်ႉၸိတ်ႉ ၸိူဝ်းၼႆႉ 
မႃးၵိၼ်ပၼ်ဢိူဝ်ႈ။

မႄႈလုၵ်ႈဢွၼ်ႇၶဝ်ၼႆႉ မိူဝ်ႈၽွင်းပႃးတွင်ႉၼၼ်ႉ တိူဝ်းလူဝ်ႇထၢတ်ႈႁႄႊမႃးဢိူဝ်ႈ။ 
တႃႇတေႁေႉၵင်ႈ လွင်ႈႁႅင်းလိူတ်ႈဢေႇလႄႈ ႁႂ်ႈလုၵ်ႈဢွၼ်ႇတင်းမႄႈမၼ်းယူႇ
လီၵိၼ်ဝၢၼ်ၼၼ်ႉ ၵၢၼ်ၵိၼ်ပၼ် ယႃႈယႃ ထၢတ်ႈႁႄႊ/ ၾေႃႉရိတ်ႉဢႅတ်ႉၸိတ်ႉ 
ၼႆႉလွင်ႈယႂ်ႇတေႉတေႉ။

မႄႈပႃးတွင်ႉလႄႈ မႄႈလဵင်ႉလုၵ်ႈၸိူဝ်းၼႆႉ ၵိုင်ႇလီယွၼ်းဢဝ် 
ယႃႈယႃထၢတ်ႊႁႄႊ/ ၾေႃႉရိတ်ႉဢႅတ်ႉၸိတ်ႉ တီႈၵူၼ်းႁဵတ်းၵၢၼ် 
ၾၢႆႇပၢႆးယူႇလီၼၼ်ႉယူႇဢိူဝ်ႈ။

ယႃႈယႃထၢတ်ႈႁႄႊ(တၢၼ်ႇတၢတ်ႉ)/ ၾေႃႉရိတ်ႉဢႅတ်ႉၸိတ်ႉၼႆႉ 
ၸၢင်ႊႁိုင်ၶွပ်ႈထိုင် (6)လိူၼ်သေ ၸၢင်ႊလႆႈသိုပ်ႇၵိၼ်တေႃႇထိုင် ဝၢႆးၵိူတ်ႇလုၵ်ႇ
ဢွၼ်ႇယဝ်ႉၵွၼ်ႇဢိူဝ်ႈ။

•



2။ 3။မႄႈပႃးတွင်ႉၼႆႉ ၼင်ႇႁိုဝ်တေမီးႁႅင်းၼၼ်ႉ ၵိုင်ႇလီၵိၼ်လိူဝ်ပၼ်တႃႇၶဝ်ႈ 
ၼိူင်ႈတႃႇ ၵူႊဝၼ်းဢိူဝ်ႈ။

မႄႈပႃးတွင်ႉၶဝ်ၼႆႉ ဢမ်ႇၵိုင်ႇလီယွမ်းၵိၼ်တၢင်းၵိၼ်ယႅမ်ႉသႄႈ 
တိူဝ်းလူဝ်ႇလႆႈၵိၼ်လိူဝ်သေ မိူဝ်ႈဢွၼ်တၢင်းၵွၼ်ႇ။ ယွၼ်ႉသင်လႃႇၼႆၸိုင် 
မၼ်းၵမ်ႉထႅမ်ပၼ်ထၢတ်ႈလဵင်ႉၸႂ်ဢႃႇႁႃႇရႃႉ ၸဝ်ႈၵဝ်ႇၵွၺ်းသေဢမ်ႇၵႃး 
ပဵၼ်လွင်ႈၵမ်ႉထႅမ်ပႃး လုၵ်ႈဢွၼ်ႇဢၼ်တိုၵ်ႉမူႈယႂ်ႇယူႇၼႂ်းတွင်ႉၼၼ်ႉယဝ်ႉ။

ၼၢင်းယိင်းၼိူင်ႈၵေႃႉၼႆႉ မိူဝ်ႈၽွင်းပႃးတွင်ႉယူႇၼၼ်ႉ 
သင်ဢမ်ႇၵိၼ်ပၼ်တၢင်းၵိၼ်ယႅမ်ႉ ႁႂ်ႈတဵမ်ထူၼ်ႈၸိုင် ၸၢင်ႊမီးၽေးၶဵၼ်တေႃႇ
တူဝ်မၼ်းသေဢမ်ႇၵႃး ႁူမ်ႈပႃးတင်းလုၵ်ႈဢွၼ်ႇၼၼ်ႉၵွၼ်ႇဢိူဝ်ႈ။ ဢိင်လူၺ်ႈ 
ယွၼ်ႉဝႄႈတၢင်းၵိၼ်သေ ၸၢင်ႊၵိူတ်ႇလုၵ်ႈ ၼင်ႇ- (ၼမ်ႉၼၵ်းပႃႈတႂ်ႈ 5 
ပွင်ႇ 8 ဢွင်ႇၸႃႉ) လုၵ်ႈဢွၼ်ႇဢၼ်ပွင်ႇမၼ်းဢမ်ႇတဵမ်၊ လုၵ်ႈဢွၼ်ႇဢၼ်
လဵၵ်ႉႁႅင်းႁႅင်းၼၼ်ႉ ၼႆယဝ်ႉ။ လုၵ်ႈဢွၼ်ႇ ဢၼ်ၵိူတ်ႇမႃး ဢၼ်ၼမ်ႉၼၵ်း 
တႅမ်ႇလိူဝ် 5 ပွင်ႇ ၊ 8 ဢွင်ႇၸ ၼၼ်ႉ ၸၢင်ႊၵႆႉထူပ်းၺႃး တၢင်းပဵၼ်၊ 
လွင်ႈထၢတ်ႈလဵင်ႉၸႂ် ဢမ်ႇတဵမ်ထူၼ်ႈၸိူဝ်းၼႆႉသေ ၸၢင်ႊလႆႈၶၢမ်ႇၽွၼ်းႁၢႆႉ 
လွင်ႈပၢႆးယူႇလီဢမ်ႇတဵမ်ထူၼ်ႈ ၸိူဝ်းၼႆႉယဝ်ႉ။

မႄႈပႃးတွင်ႉၶဝ်ၼႆႉ ၵိုင်ႇလီၵိၼ်ပၼ် တၢင်းၵိၼ်ၵူႊမဵဝ်းမဵဝ်း၊ ပိူင်လူင်မၼ်း 
တၢင်းၵိၼ်ဢၼ်လႆႈလူၺ်ႈတူဝ်သတ်းၶဝ် (ၼိူဝ်ႉ၊ တပ်း၊ ၼမ်ႉၼူမ်း၊ 
ၶႆႈၵူႊမဵဝ်းမဵဝ်)၊ မၢၵ်ႇမႆႉလႄႈ ၽၵ်းယိူဝ်ႈၼၢင်းၶဵဝ် ၸိူဝ်းမီးသီၵူႊမဵဝ်း 
ၸိူဝ်းၼႆႉယူႇ။ ၼွၵ်ႈလိူဝ်သေ ၽၵ်းဢၼ်ပဵၼ်သီၶဵဝ်ၼၼ်ႉယဝ်ႉ မၢၵ်ႇမႆႉလႄႈ 
ၽၵ်းယိူဝ်ႈၼၢင်းၶဵဝ် ဢၼ်ပဵၼ်သီမၢၵ်ႇၸွၵ်း၊ သီလႅင် ၸိူဝ်းၼၼ်ႉၵေႃႈ 
ၶႅမ်ႉတွၼ်ႈတႃႇ ပၢႆးယူႇလီတေႉတေႉဢိူဝ်ႈ။

ပုၼ်ႈတႃႇမႄႈပႃးတွင်ႉ ဢၼ်မီးၼႂ်းမုင်ႉႁေႃႁိူၼ်းႁဝ်းၼၼ်ႉ 
တေလႆႈၵိၼ်တၢင်းၵိၼ် ဢၼ်မႅၼ်ႈငမ်ႇတင်းပၢႆးယူႇလီႁႂ်ႈတဵမ်ထူၼ်ႈလီၼၼ်ႉ 
ၵေႃႉပဵၼ်ၸဝ်ႈၽူဝ်၊ ၵူၼ်းလူင်လႄႈ ၵူၼ်းၼႂ်းမုင်ႉႁေႃႁိူၼ်းၼႆႉ တိုၼ်းမီးပုၼ်ႈၽွ
ၼ်းတဵမ်တဵမ်ထူၼ်ႈထူၼ်ႈယဝ်ႉ။

ပုၼ်ႈတႃႇမႄႈလႄႈ လုၵ်ႈဢွၼ်ႇတေယူႇလီပီးသၢၼ်းၼၼ်ႉ မႄႈလဵင်ႉ 
လုၵ်ႈဢွၼ်ႇၼႆႉ ၼႂ်းၼိူင်ႈဝၼ်းၼၼ်ႉ ၵိုင်ႇထုၵ်ႇလီၵိၼ်လိူဝ်ပၼ်ထႅင်ႈ (2 )
တႃႇၼႆယဝ်ႉ။

ထၢတ်ႈလဵင်ႉၸႂ် ၸိူဝ်းဢၼ်လႆႈမႃးတီႈ ၵၢၼ်ၵိၼ်တၢင်းၵိၼ်ယႅမ်ႉၼၼ်ႉ 
လုၵ်ႉတီႈၼမ်ႉၼူမ်းမႄႈသေ ၶိုၼ်းၽႅဝ်ထိုင်ၵႂႃႇ တီႈလုၵ်ႈဢွၼ်ႇၼၼ်ႉယဝ်ႉ။ 
ဢိင်လူၺ်ႈ မႄႈလုၵ်ႈဢွၼ်ႇၵိၼ်ပၼ် တၢင်းၵိၼ်ၸေးၸေးၼႆႉ 
မၼ်းထႅမ်ပၼ်ထၢတ်ႈလဵင်ႉၸႂ် ဢၼ်ၶိုၵ်ႉၶႅမ်ႉ တီႈလုၵ်ႈဢွၼ်ႇၼၼ်ႉဢိူဝ်ႈ။ 
ၼႂ်းလူၵ်ႈလုမ်ႈၾႃႉၼႆႉ ၸိူဝ်းပဵၼ်မႄႈလီၸိူဝ်းၼၼ်ႉ ၶဝ်တိုၼ်းတမ်းၸႂ်သေ 
ၵိၼ်ပၼ်တၢင်းၵိၼ်ၸေးၸေးယူႇယဝ်ႉ။

ဝၢႆးသေၵိူတ်ႇလုၵ်ႈယဝ်ႉၵမ်းလဵဝ်ၼၼ်ႉ ၵေႃႉပဵၼ်မႄႈလုၵ်ႈဢွၼ်ႇၼႆႉ 
လူဝ်ႇလႆႈသိုပ်ႇၵိၼ်ပၼ် တၢင်းၵိၼ်ႁႂ်ႈမဵဝ်းမၼ်းၸေးၸေးဢိူဝ်ႈ။ ပိူင်လူင်မၼ်း 
တၢင်းၵိၼ်ဢၼ်လႆႈတီႈတူဝ်သတ်း (ၼိူဝ်ႉ၊ ၼမ်ႉၼူမ်း၊ ၶႆႇၵူႊမဵဝ်းမဵဝ်း)၊ လိူဝ်သေ 
မၢၵ်ႇမႆႉလႄႈ ၽၵ်းၶဵဝ်ၵွၺ်းဢမ်ႇၵႃး ၽၵ်းဢၼ်ပဵၼ်သီၶဵဝ်ၸိူဝ်းၼၼ်ႉၵေႃႈ 
လူဝ်ႇသိုပ်ႇၵိၼ်ပၼ်ယူႇယဝ်ႉ။ မၢၵ်ႇသၢင်းၽေႃးသုၵ်း၊ မၢၵ်ႇမူင်ႈသုၵ်း၊ 
ႁူဝ်ပိုၵ်ႉလႅင်လႄႈ မၢၵ်ႇပၵ်ႉ ၸၵႂႃႇၸိူဝ်းၼႆႉ ဢၼ်ပဵၼ်မၢၵ်ႉမႆႉလႄႈ ၽၵ်းၶဵဝ် 
ဢၼ်ပဵၼ်သီလိူင်မၢၵ်ႇၸွၵ်းလႄႈ သီလႅင်ၼႆႉ ၶိုၵ်ႉၶႅမ်ႉပုၼ်ႈတႃႇမႄႈလဵင်ႉလုၵ်ႈ
ဢွၼ်ႇၶဝ်တေႉတေႉဢိူဝ်ႈ။



ၽူႈႁဵတ်းဢွၵ်ႇပိုၼ်ႊၽႄ

ၽူႈၶဝ်ႈၸုမ်း

ၽူႈၵမ်ႉထႅမ်


